Сыктывдін районын Ыб сикт дорӧ пыран кык километра кузьта автомашина туй выльмӧдӧны индӧм график серти

Коми Республикаса туй агентстволӧн юӧртӧм серти, бурмӧдӧм туйыс, мый вӧсна  тӧдчымӧн лӧсьыдджык лоӧ ветлыны автомашинаяслы,  колӧ оз сӧмын Ыб сиктса олысьяслы, но и Финн-йӧгра этнокультурнӧй паркӧ волысьяслы. Туйвывса уджъяс планируйтӧны помавны тавося моз тӧлысьӧ.

Ӧнія кад кежлӧ весалісны нин автомашина туй дорысь кустъяссӧ да быдмӧм пуяссӧ. Сиктлань мунан туйвывса ӧпаснӧй участокъясӧ сувтӧдалӧны кӧртысь потшӧсъяс, вӧчӧны ва визувтанінъяс — туй бокъясыс медым оз киссьыны, вӧчӧны торъя конструкцияяс, машинаӧн ветлан юкӧнсӧ паськӧдӧны. Сідзжӧ стрӧитӧны автобусъясӧн ветлысь-мунысьяслы остановка. Таысь кындзи, этнопарк зонаын автомашина туй дорас стрӧитӧны автомашинаяслы сулаланін 312 машина вылӧ искусственнӧй югзьӧданінӧн.

«Уджалан графикысь огӧ кольччӧй, сы вӧсна автомашина туйсӧ чайтам помавны ас кадӧ, и туйыс Ыб сиктса олысьяслы да туристъяслы лоӧ ёна бурджык», - пасйис Коми Республикалӧн туй агентствоса юрнуӧдысь Эдуард Слабиков.

***Объект вылын туй стрӧитан уджъяссӧ нуӧдӧ «Темп-Дорстрой» компания.
